
A foto que fala

O trasno
Daniel López Muñoz

As fontes da bondade. Ulas?
Hai sete anos esta mesma sección 

titulábase «No niño da serpe». Poñía o 
foco niso que a psiquiatría infantil deu 
en identificar como “os nenos empe-
radores”, as “hipernenas”, rapaces e 
rapazas que non son, precisamente, 
adorables, porque son e sábense 
adoradas, que é algo moi diferente a 
benqueridas.

Preocupábannos daquela os posibles 
efectos nas nosas sociedades «dunha 
xeración de adolescentes egocéntricos, 
incapaces de xestionar a precariedade, 
de diferir a satisfacción, de ser felices 
con pouco, de pensar en primeira per-
soa do plural, de compadecerse, de 
querer sen dominar, de descentrarse 
e poñerse en formato comunal, de 
aceptar que o diferente invada o teu 
espazo... O máis preocupante é, ollo, 
se non estaremos incubando a serpe 
dun novo fascismo». 

Andan agora os analistas políticos a 
voltas co apoio das “novas xeracións” 
aos novos fascismos europeos. Non hai 
que simplificar. Todo suma: unha gran 
ignorancia sobre a historia, a crise de 
identidade dos “machos” –non só dos 
ibéricos–, ese non-dereito á vivenda 
e á emancipación, un futuro que xa 

O colectivo Burla 
Verde reuniu 

ducias de persoas 
en Vilanova dos 

Infantes en defensa 
da terra. 

non é o que era etc. Pero agora, ade-
mais, está o grave e menos debatido 
asunto dos arquetipos, dos mitos e dos 
relatos que alimentan a fibra moral 
dos votantes –e, nomeadamente, dos 
“vontantos”– que veñen, cabalgando 
vox en grito. 

Semella que educadores –nais e 
pais, profes, a veciña da porta...– di-
miten da súa función de dar un bo 
alimento para o espírito ou, cando 
menos, un límite de cando en vez. 
Aquilo da “bondade” soa inxenuo e xa 
non digamos a “bondade boa” a que 
non é barata, a que leva unha carga de 
renuncia ao propio. Ou quizais, soa a 
relixioso. E non pasaría nada, ou 
si, depende. Como dicía non me 
recordo quen (acepto recordato-
rio), «Cando me din ‘son ateo’, eu 
pregunto: ·“Si, pero ateo de que 
relixión?”». Ninguén ten tanto a 
deus –con hiperminúscula– na 
boca como Trump e Netanjahu. 
Franco fusilaba baixo palio. E Pino-
chet comungaba ostentosamente. 
Si, si, si. 

Pero... a solidariedade, a com-
paixón, o gozo da sobriedade com-
partida; o respecto polos dereitos 

comezando polos dereitos dos máis 
próximos; a defensa do indefenso... 
son acaso unha flor ventureira que 
nace espontaneamente na ánima dos 
nenos e nenas? Neses que logo viven, 
respiran e se alimentan de tiktokers e 
influencers do universo dixital contro-
lado polos algoritmos de Elon Musk e 
compañía? En serio? Somos tan imbé-
ciles de crer esa merda, dispensando?

O novos fascismos agradecen unha 
mocidade que non estea inoculada por 
unha vacina chamada bondade. Debe 
ser por aquilo de que son antivacinas. 
Pura coherencia.

Editorial
Neutralidade ideolóxica: 
cuestións para un serio debate 

Adoutrinar ou non adoutrinar, velaí a cuestión. Pero antes, deberíase saber de que se 
fala cando se fala de “adoutrinar”. Co inicio do curso, a consellería de Educación entram-
pouse nunha silveira inesperada. Máis non é un debate inocente nin pasaxeiro, senón, 
polo momento e o contexto, moi revelador das servidumes do goberno autonómico con 
grupos empresarias enerxéticos- e as famosas portas xiratorias. Tamén, por extensión, dos 
vaivéns do discurso do PP no conxunto do Estado e os argumentarios ultras importados 
-sen aparente necesidade- nunha Galicia carente presencia institucional de Vox.

Agora que na escola se trata de traballar con proxectos escolares transversais, que moti-
ven, que teñan que ver coa realidade próxima, que teñan raíz no territorio, na comunida-
de local e na actualidade como parte da historia viva e diná-
mica, ... Como ignorar o acontecer, o debate, o diagnóstico 
científico, ecolóxico, histórico, económico etc.? 

Como desenvolver un proxecto transversal nun centro da 
ría de Arousa sobre o potencial biolóxico, marisqueiro e eco-
nómico da súa ría sen pronunciarse sobre os efectos dunha 
perda da calidade das augas ou dun incremento da súa tem-
peratura por causa dunha macrocelulosa rexeitada no veciño 
Portugal? E en Terra de Montes, como ignorar o debate 
sobre as consecuencias ecolóxicas e sociais dunha minería 
como a de Doade, da que falamos neste número?

Ou como explicar o acontecer internacional eludindo unha 
análise sobre o dereito internacional humanitario, sobre o 
concepto de xenocidio, sobre a razón de ser da ONU, sobre a historia dramática do pasado 
século. Tratarase quizais de eludir todo “risco” de polémica e centrarse, como no fran-
quismo, nunha laudatoria e sen complexos adoutrinante historia dos reis Católicos e do 
Imperio Español?

Non será que o problema de fondo é que a ultradereita está conseguindo cambiar os 
marcos da conversación pública así coma os consensos básicos, eses “grandes acordos” 
que se daban por suposto como moral e politicamente aceptables pola maioría da socie-
dade? 

Non é unha cuestión menor, porque aínda que non se levaran a pleno efecto nin se 
profundasen o suficiente, estarmos como sociedade de acordo en que a igualdade, a 
inclusión, un estado protector, o respecto á diversidade cultural e lingüística, un medio 
ambiente respectado, e unhas normas internacionais baseadas nos dereitos humanos de 
todas as persoas etc, son algo moito mellor que todo o contrario. Nas ditaduras e nas súas 
escolas non hai debate aberto, nin análise, nin rigor científico, nin proxectos educativos 
transversais ... nin moito menos neutralidade ideolóxica.

Un consenso sobre 
igualdade, inclusión, 
diversidade lingüística, 
o medio ambiente, e 
os dereitos humanos é 
moito mellor que todo o 
contrario.

Amiguiños si...
Carlos Vázquez G.

A ‘DOMUS AUREA’ DE TRUMP
A limpeza étnica e o xenocidio siste-

mático perpetrados, con premeditación 
e aleivosía, polo Goberno de Israel con-
tra os palestinos de Gaza e Cisxordania 
non serían posibles sen a cooperación 
necesaria e decisiva do Goberno dos 
EUA, a tolerancia e axuda doutros 
gobernos e a incapacidade da comuni-
dade internacional para facer valer as 
súas propias regras.

Este crime de lesa humanidade cul-
mina cun escandaloso escarnio: o anun-
cio dun proxecto deseñado por Trump e 
acordado con Netanyahu para desterrar 
o pobo palestino do seu país, someter 
a franxa de Gaza ao control dos EUA e, 
sobre as cinzas e os miles de cadáveres 
de Gaza, construír unha sorte de luxosa 
“Riviera do Oriente Medio”: un gran ne-
gocio inmobiliario que atraería turistas 
e residentes millonarios de todo o mun-
do. “Sería marabilloso”, en palabras de 
Trump, pronunciadas en presenza e coa 
anuencia xestual de Netanyahu. Cruel, 
infame e irritante o escarnio, pero 
“nada novo baixo o sol”.

O 18 de xullo do ano 64 d.C. foi un 
día caloroso en Roma. Á tardiña, de-
clarouse un incendio nunhas tendas 
do populoso barrio preto do Circo 
Máximo. As casas, coma na maioría 
dos barrios populares da cidade, eran 
precarias construcións de madeira, 
de varios pisos, onde se apiñaba unha 
numerosa veciñanza pobre e buliciosa. 
O lume prendeu coma na palla, o incen-
dio propagouse e Roma ardeu durante 
practicamente unha semana, porque os 
bombeiros da cidade foron incapaces 
de lle facer fronte ao lume. A catástrofe 
foi inmensa: arderon varios barrios, 
miles de cidadáns perderon as casas e 
os seus escasos bens e abriuse un enor-
me espazo urbano baleiro e cuberto de 
cinza e ruína.

Coma en todas as catástrofes, espa-
lláronse tamén a desolación, o terror, 
a incerteza e a ira, que cristalizaron 
en noticias, rumores e elucubracións. 

A Domus Aurea de 
Trump é a ominosa 
“Riviera de Oriente 
Medio”. 

Dicíase que se viran grupos de 
homes que impedían a loita con-
tra o lume e incluso axudaban a 
estendelo, que o servizo contra 
incendios fora pasivo e neglixen-
te e, así, de rumor en rumor, 
foise consolidando a noticia de 
que o incendio fora planeado 
polo mesmísimo emperador. 
Cousa que casaba perfectamen-
te coa imaxe e a personalidade 
de Nerón, pois coñecido era o 
seu carácter depravado, cruel, 
atrabiliario e un tanto grotesco e 
exhibicionista.

A cousa foi tanto a máis que, 
desde a corte, houbo que buscar unha 
cabeza de turco que servise de chibo ex-
piatorio ao “populacho”. E así foi como se 
desatou a primeira persecución imperial e 
oficial contra os cristiáns, un pequeno gru-
po aínda bastante sectario e extravagante, 
que comezaba a facerse notar na plural e 
cosmopolita armazón cívica de Roma.

Velaí a base para a grande hipérbole do relato “histórico” de mártires e persecu-
cións que os futuros cristiáns explotarían a fondo, para acabar violentamente coa 
organización relixiosa politeísta, para apropiarse dos seus mitos, dos seus bens e 
dos seus ritos e para estender as súas doutrinas urbi et orbe.

Non se sabe con certeza se Nerón foi o autor intelectual do incendio de Roma, 
pero si se sabe que foi neglixente na súa extinción e, sobre todo, que o gozou, 
primeiro como espectáculo e, deseguido, beneficiándose del. No canto de recons-
truír os miles de vivendas queimadas, o que fixo foi apropiarse do extenso espazo 
urbano e construír, sobre as súas cinzas, un impresionante complexo residencial 
para vivir nel. O novo palacio de Nerón chamouse Domus Aurea, denominación 
que daba conta da súa insultante e demente magnificencia. Nerón quedou ben 
oufano coa súa nova residencia, á que “deu a súa aprobación exclamando que por 
fin empezaba a vivir como un home”, segundo nos conta Suetonio no seu libro 
Vitae Caesarum.

Tanta foi a relevancia e notoriedade do excesivo complexo residencial que, an-
dando o tempo, a denominación Domus Aurea foi “incautada” polos cristiáns para 
convertela en laudatorio e deprecatorio epíteto da Virxe María, como se pode 
comprobar nas ladaíñas marianas.

Hoxe, a Domus Aurea de Trump, que se construiría sobre os mortos e as cinzas 
de Gaza, é a ominosa “Riviera de Oriente Medio”. Hai unha diferenza: de Nerón 
pódese dubidar se foi artífice da catástrofe; de Donald Trump, non cabe ningunha 
dúbida.

Resulta sorprendente a semellanza entre a imaxe e a personalidade de Donald 
Trump e o personaxe de Nerón, que Peter Ustinov interpretou brillantemente na 
película Quo Vadis.

... pero a vaquiña polo que vale
Consellería de CERO Ambiente

“A Xunta está de 
perfil en materia 
ambiental” 

Despois desta nova vaga de lumes, 
aínda cheira a chamusquina, especial-
mente cando se escoita os represen-
tantes da nosa Administración falando 
do acontecido.

“Non todo son árbores”
O presidente da Xunta de Galicia 

informou de que, nas zonas afecta-
das, “non todo son árbores”, “máis do 
60% é mato”. Declaracións moi pouco 
afortunadas cando moitas persoas 
sofren perdas irreparables e coas que, 
ademais, se pon en evidencia o esca-
so coñecemento do noso patrimonio 
natural e dos valores ambientais das 
matogueiras (e tamén dos rochedos), 
moitas delas hábitats de interese co-
munitario, ou mesmo de conservación 
prioritaria, protexidas pola normativa 
vixente e que son competencia da 
Comunidade. Estes hábitats, ignorados 
polo presidente, acubillan unha gran 
variedade de especies de flora e fauna 
endémicas e/ou ameazadas.

Primeira visita: un TECOR
A conselleira de Medio Ambiente 

fixo a súa primeira aparición pública 
visitando o terreo queimado dun TE-
COR, e informou de que a Xunta poría 
a disposición dos afectados axudas 
para recuperar terreos e hábitats ci-
nexéticos, así como diferentes tipos de 
infraestruturas de uso público localiza-
das dentro da Rede Galega de Espazos 
Protexidos.

Nin unha mención á situación deses 
espazos protexidos, nin un esbozo das 
primeiras medidas de restauración de 
hábitats, nin unha proposta de actua-
cións para axudar á fauna silvestre, nin 
recordo da normativa de limitación 
de usos en zonas queimadas, nin tan 
sequera a posibilidade de adoptar me-
didas extraordinarias para a periferia 
das zonas máis afectadas... Nada que 
indique que todos eses outros asuntos 
tamén entran no ámbito das súas com-
petencias.

“Fuegos técnicos”
Na súa comparecencia no Parlamen-

to, o presidente informou de que se 
poderá actuar na Rede Natura 2000 
“mediante fuegos técnicos entre abril 
e xuño (agora din entre marzo e maio) 
para reducir os riscos de focos no verán, ademais de elevar do 20 ao 30% a su-
perficie que se poderá desbrozar e do 5 ao 10% o máximo no que se poderán 
facer queimas”.

Plantexar estas actuacións drásticas e xenéricas, especialmente co uso do 
lume, nos poucos espazos protexidos galegos, e ademais na época máis crítica 
para as especies —coincidindo co período de repouso invernal e de inicio da 
reprodución— é unha proposta irresponsable, contraria aos obxectivos de 
conservación e que volve poñer de manifesto o escaso interese polos espazos 
protexidos, que son competencia da Comunidade.

Lobos e lumes
Pola súa banda, a conselleira de Medio Ambiente tamén dixo no Parlamento 

que “os cabalos, vacas e ovellas soltos nos montes axudan a limpalos e protexe-
los fronte aos incendios, pero os lobos que se alimentan deles contrarrestan 
ese efecto”.

A teima deste Goberno galego co lobo vén de lonxe, pero considerar ao lobo 
case como incendiario porque se alimenta de herbívoros domésticos que “lim-
pan” o monte é unha auténtica aberración.

Quizais a conselleira non avaliou completamente o alcance das súas palabras 
e non se decatou de que, coas actividades cinexéticas, tamén se eliminan os 
herbívoros silvestres que axudan a “limpar” o monte; polo tanto, dentro das 
súas competencias, tamén debería intervir limitando as actividades cinexéticas 
para protexer o monte fronte aos incendios.

De Medio a Cero
En resumo, un cúmulo de despropósitos desde o punto de vista ambiental 

que amosan que a Xunta, que debería velar e garantir a conservación do noso 
medio natural, está “de per-
fil” en materia ambiental, 
levándonos a pensar que o 
máis acertado vai ser falar da 
Consellería de CERO Ambien-
te, porque o de Medio vénlle 
excesivamente grande.

Sociedade Galega de Histo-
ria Natural. Dende 1973 es-
tudando, divulgando e defen-
dendo o medio natural galego. 
www.sghn.org

O peto do Santo Antón  
Manolo Regal Ledo

“DILEXI TE” (AMEITE)
Benquerido Santo Antón:

Graciñas pola túa información sobre o noso benama-
do Manolo Peleteiro. Recordos agarimosos para el e para 
toda esa xentiña de ben que por aí andades. No seo de 
Deus, así calquera!

Ben, por aquí poderíache empezar a contar desgrazas, 
que as hai, e abondas; só en conflitos armados temos hoxe 
máis de cincuenta neste diminuto anaquiño de cosmos que 
é a Terra, aínda que os que máis soan sexan o de Ucraína 
e, sobre todo, o de Palestina-Israel.

Supóñovos ben ao tanto das barbaridades que levan 
cometido os descendentes dos profetas bíblicos, que cla-
maban pola paz, desexando que as armas de destrución 
e morte se convertesen en ferramentas de traballo para a 
vida. Canta mágoa dá que os descendentes daqueles homes 
bíblicos que formaban un pobo pequeno, insignificante, 
sempre exposto ao abuso opresor dos imperios que os ro-
deaban, labren agora o seu presente e futuro abusando dos 
que ao seu carón son un pobo débil, indefenso —o pobo 
palestino—; e iso cun nivel de desprezo e asañamento ben 
semellante ao que os nazis alemáns practicaron con eles.

E detrás deles, ao que se ve, o poder militar, o poder 
económico dos magnates norteamericanos, que son os 
que posibilitan que isto estea pasando e os que maquinan 
e argallan para resolver o conflito non desde a xustiza cara 
aos débiles, senón desde a prepotencia dos poderosos.

En fin, que queres que che conte, amiguiño da alma, que 
queres que che conte! Á hora da verdade, con moreas de 
progresos e recursos nas mans, seguimos levando nas tripas 
os xenes diabólicos da división, da prepotencia e do abuso.

Quédanos, iso si, unha lapiña de esperanza inmorredoi-
ra, que ninguén nin coa morte nos vai arrebatar. Lapiña 

que loce nos millóns de 
persoas que teñen mos-
trado de moi variadas 
maneiras o seu rexeita-
mento a estas prácticas; 
que loce tamén no fondo 
humanitario que levamos 
na alma, como rastro e 
rostro do Deus que nos 
creou; fondo do que está 
cheo o texto da Exhor-
tación Apostólica “DI-
LEXI TE” (AMEITE), 
“sobre o amor pola xente 
pobre ou empobrecida, 
legado póstumo do papa 
Francisco, que o seu su-
cesor León XIV quixo 
asumir e completar, se-
gundo el mesmo afirma: 
‘...alégrame facelo meu 
—engadindo algunhas re-
flexións— e propoñelo ao comezo do meu pontificado...’ 
(3). Por aí si que hai futuro para a humanidade, para Israel 
e Palestina tamén. Oxalá sexa moita a xente que o leamos 
e o fagamos vida.

Dádelle as grazas da nosa parte a Xurxo Mario Bergo-
gli, de quen gardamos óptimos recordos. E apertas para 
todos vós, amiguiños e amiguiñas. Canta falta nos facedes! 
Non deixedes de fortalecernos en humanidade. Grazas de 
corazón.

O peto común
Josecho de la Torre Culler

Álbums ilustrados

Rumores de esperanza
Xan Guillén Vázquez

O da vivenda está a ser un problema grave. Vivir baixo 
teito, no canto dun dereito, está a ser, case, un privilexio. 
Ademais, cando algo altera o alugueiro é para poñerse a 
tremer. Isto vén por unha historia que me contou unha iri-
mega hai unhas semanas. Polo visto, a súa caseira vendía o 
piso onde ela residía. O medo viña da posibilidade de que 
a ela lle subisen o prezo que tiña que pagar. De todos os 
xeitos, a caseira e vendedora do piso puxo unha condición 
para quen o comprase: se quería o piso, tería que manter o 
prezo do alugueiro e así manter á inquilina.

Tamén me gustou a historia dunha familia de xente maior 
que alugou o seu piso en Santiago a un rapaz que iniciaba 
o seu traballo xusto o día que comezaba o contrato da vi-
venda. Era un traballo que non xeraba moita seguridade e 
o rapaz non podía amosar ningunha confianza. Os donos 
do piso arriscaron neste alugueiro porque eles tamén tiñan 
fillos e neles tamén confiaran cando comezaran e todo eran 
incertezas.

Reivindico os álbums ilustrados. As persoas que tivestes (ou te-
des) fillos, fillas, netos, netas, sobriños, sobriñas… en idade infantil, 
seguro que nalgún momento vivistes a etapa dos álbums ilustrados 
pola casa. Para a cativada, supón achegarse ás primeiras lecturas 
e tamén leva consigo un compoñente emocional e inesquecible 
con cada un dos libriños. Unha pegada similar á que tamén deixa 
nas familias, xa que antes de que o cativo ou a cativa chegue a ese 
momento lector, son elas quen se encargan de contar o conto, de 
facer de contacontos e de establecer un vínculo afectivo a través 
de cada unha das páxinas ilustradas.

E así, cada libro vai entrando en cada fogar e facéndose parte das 
súas vidas a través das historias e da súa imaxinación: Cocorico, 
A cebra Camila, Garavanciño, O coelliño Branco, Cando Martiño 
tivo gañas de mexar na noite de Reis, Moncho e a Mancha, Corre 
corre, Cabaciña... Ler, reler, rir e observar unha e outra vez cada 
ilustración como se o libro fose escrito por cada neno ou nena, e 
como se os seus personaxes fosen xente achegada coa que conver-
san a diario. E se teñen canción, cantala mil veces; e se teñen filme, 
xa é top. Literatura espallada a outros campos.

Cos anos aprendemos que calquera idade e calquera momento 
son bos para rescatar estes fermosos álbums —si, como se soe di-
cir, de 0 a 99 anos—, e así pasar un bo momento consigo mesmo 
ou cos demais. O tempo tamén leva a decatarse das aprendizaxes 
que agochaba cada historia, que non son máis que ensinanzas para 
momentos da vida cotiá e para facernos mellores persoas.

Nun mercado inmobiliario marcado pola desconfianza e 
a especulación, que haxa xente que non se rexa por eses 
criterios é unha moi boa nova. Non todo o mundo fai da 
vivenda un investimento. Hai xente que está convencida de 
que unha casa debe ser un fogar.

As festas de San Froilán de 
Lugo non son as mellores de 
Galicia (todas o son), nin as 
últimas do ano (quedan as 
San Lucas de Mondoñedo…). 
Porén, seguen a ser unhas 
festas nas que o pregón, as 
barracas, o polbo, a música 
na rúa, o Domingo das 
Mozas, a ofrenda a Rosalía, a 
venda ambulante, a feira do 
mel, a de olería, as verbenas, 
as mostras e, en fin, ese todo 
fiado coa esencia de feira 
popular que nunca perdeu, 
fan que ben pague a pena 
deixarse caer.
Imaxe: Raquel Lamas en vivalugo.es

A historia dun dos moitos campos 
de concentración franquistas —o da 
Illa de San Simón— xa ten versión 
cinematográfica. Miguel Ángel Delgado 
estreou nos cinemas a súa ópera prima, 
San Simón, no mes de outubro. Trátase 
dun relato tecido desde a lembranza dun 
prisioneiro que, sete anos despois de 
abandonar a illa, conta a súa vivencia e 
a doutras mulleres e homes que foran 
presos alí e dos que moitos non voltaron 
con vida.
Imaxe: filmaffinity.com

A peneira 
Beatriz Cedrón

Os muros dos conventos de clausura de 
Compostela revelarán ata decembro os 
seus segredos a través de varias rutas 
guiadas dentro do programa SERVAS 
DE DEUS, DONAS DE SI de 
Compostela Cultura. Alén da súa riqueza 
patrimonial, a actividade centrarase nas 
interesantes historias de contrapoder, 
resistencia, intrigas políticas e sociais 
tecidas intramuros nestas comunidades 
de mulleres relixiosas.
Imaxe: santiagoturismo.com

O concerto do Sergas co centro 
Povisa de Vigo, iniciado durante 
o mandato de Manuel Fraga, 
supón un custo de 80 millóns 
de euros ao ano (sen IVE), o que 
representa o 80% dos ingresos do 
hospital. Nos dous últimos anos, 
porén, duplicouse o número 
de doentes que solicitaron un 
cambio de centro asistencial, 
principalmente a outros públicos, 
por eivas na prestación do servizo 
que afectan tanto ao persoal do 
centro coma aos doentes. Con 
todo, a Xunta porfía en facer 
derivacións a centros privados.
Imaxe: farodevigo.es

No ano 1985 había 415.000 
persoas en Galicia que vivían 
do sector agrogandeiro. 
A día de hoxe, ese número 
reduciuse ata as 50.000, tendo 
en conta que as titulares das 
explotacións superan, en moitos 
casos, os 55 anos de idade. 
Esta tendencia, común na UE, 
é moi relevante no país, onde 
se están a propoñer medidas 
para lle facer fronte á situación. 
As propostas xiran arredor do 
relevo xeracional, mais tamén 
de aspectos sociais, formativos, 
da dotación de servizos e de 
facilitar o acceso á terra.
Imaxe: periodicobarrios.com

Abril é un dúo de músicas da contorna viguesa —
Claudia Abril e Marina Carpente— que, na liña doutras 
formacións contemporáneas galegas, crean as súas 
propostas musicais a partir de bases tradicionais (ás 
que lles engaden tamén outras melodías ibéricas), 
con harmonías e sonoridades actuais. Pandeireta, 
pandeiro, violín e voz navegan no seu folk coidado e 
coidadoso.
Imaxe: gzmusica.com

A edición de libros en galego 
pasou por diferentes etapas de 
auxe, crise e consolidación nos 
últimos anos, que elevaron os 
títulos publicados desde os cen 
anuais de finais dos setenta aos 
1.500-2.000 da actualidade, e 
á existencia de trinta proxectos 
editoriais. As novas posibilidades 
para o sector ábrense na edición 
infantil e xuvenil, na banda 
deseñada, nas traducións e no 
formato dixital. No lado oposto, 
pesan aínda a necesidade que ten 
o sector de apoio institucional e o 
volume do público lector.
Imaxe: temposdixital.gal

Desde 2021 as mulleres afganas 
padecen unha serie de prácticas 
de “apartheid de xénero” que 
supoñen a privación dos seus 
dereitos fundamentais. Son 
accións lexislativas e transversais 
que afectan gravemente á 
súa dignidade, autonomía e 
desenvolvemento persoal, como 
a prohibición de acceso ao ensino 
secundario e á universidade, 
a moitos tipos de traballo, o 
exercicio de cargos públicos e 
outros moitos límites para os que a 
presión internacional non abonda 
para forzar o réxime a introducir 
cambios.
Imaxe: news.un.org

Entrevista 
Por R.R

Doade non se rende: unha mina 
ameaza o corazón do Suído

Como xorde a idea de facer a ex-
plotación de Doade? Xa existía antes 
unha mina?

Durante o século pasado explotáron-
se moitas minas en toda a zona, tamén 
en Doade. Delas extraíanse principal-
mente estaño e volframio. Eran ex-
plotacións moito máis pequenas, case 
artesanais, comparadas coa minaría 
moderna. Todas acabaron pechando 
e, por certo, deixaron moi mal recordo 
en boa parte da veciñanza.

Acabamos de estrear un documental 
grazas a Ecoloxistas en Acción e á coo-
perativa Aqueladas, que forma parte 
dun proxecto audiovisual máis amplo 

longo e tedioso. No caso da proposta 
de Doade, acaba de rematar a fase de 
exposición pública e a de alegacións, 
e agora falta que a Xunta responda a 
esas alegacións. Unha vez emitida esa 
resposta, a sociedade aínda poderá 
recorrer, ir a xuízo, etc.

Xerou moita confusión que Europa 
a escollese como proxecto estratéxico, 
pero iso non quere dicir que estea 
aprobada. Efectivamente, esa decisión 
tamén está recorrida, non só no caso 
de Doade, senón noutros moitos plans 
extractivistas da península ibérica e 
doutros países europeos. Un dos mo-
tivos da súa impugnación, e do que 
aínda non tivemos resposta, é a falta 
de documentación científica que xusti-
fique esa cualificación.

Por outra banda, en esencia non 
mudou nada. Só a estratexia.

O que si mudou foi a estratexia de 
Recursos Minerais de Galicia, que 
pasou do escurantismo e da desinfor-
mación á enxeñaría social mesquiña 
e demagóxica: chamarlle a unha mina 
verde e sostible é como vestir unha 
mona de seda. Nós sabemos o que 
hai e non imos parar ata salvagardar a 
auga, que si é estratéxica.

O Goberno central defende que a 
iniciativa “xustificou a súa solvencia 
técnica, económica e ambiental”, e 
dende Bruxelas din que a explotación 
será “sostible”. É certo?

Como pode un plan que aínda está 
en proceso de avaliación acreditar a 
súa solvencia? Como acreditou Bruxe-
las esa solvencia e esa sustentabilida-
de se ningunha comunidade afectada 
puido ver a documentación? 
A Bruxelas tamén lle dicimos que non 
farán as súas guerras cos nosos mon-
tes, se queren escoitar. Temos máis de 
media ducia de informes de expertos 
independentes que negan esa suposta 
solvencia, tanto a nivel técnico como 

No alto do Suído, onde os ríos 
nacen limpos e as aldeas aínda 
gardan silencio, proxéctase abrir 
unha mina de litio. Bruxelas 
preséntaa como “estratéxica” para 
Europa; a empresa fala de millóns 
e de centos de empregos. Porén, 
a plataforma veciñal SOS Suído-
Seixo, da que forman parte Alba 
Rivas e Pablo Amaro, temen que o 
prezo sexa a auga contaminada, o 
monte ferido e o futuro hipotecado. 
O litio, chave das baterías de 
móbiles e coches eléctricos, 
convértese aquí nun símbolo da 
loita entre o progreso prometido e o 
territorio ameazado. 

chamado Dende que veu a mina e que 
recolle as testemuñas vivas das antigas 
explotacións; o noso capítulo chámase 
Doade e pódese ver en YouTube. 
Entre 2003 e 2004 a empresa cana-
dense Solid Mines fíxose cos dereitos; 
entre 2013 e 2014 solicitou o paso a 
concesión da primeira fracción, que 
daquela se chamaba “Coto Tocayo” 
e que afectaba á zona suroeste da 
concesión (Presqueiras, Forcarei). Xa 
daquela houbo oposición por parte 
da veciñanza e do colectivo ecoloxista 
local Verbo Xido. Naquel momento, iso 
quedou en nada.

En 2015 o grupo aragonés Samca 
comprou os dereitos, e foi entre 2018 
e, posteriormente, durante a pan-
demia, cando Recursos Minerais de 
Galicia (a filial do grupo Samca) volveu 
solicitar o paso a concesión de explo-
tación en 2020. Xusto nese momento 
é cando SOS Suído-Seixo, a plataforma 
veciñal da que formamos parte, se dá 
a coñecer.

No 2020 a Xunta rexeitou esta 
iniciativa industrial por motivos am-
bientais. Que cambiou agora para 
aceptala?

De momento non mudou nada, por-
que a explotación non está aprobada. 
Todas estas iniciativas extractivas te-
ñen un procedemento administrativo 

Entrevista 
“Non farán as súas guerras cos nosos 
montes”

económico, ambiental e social. Vere-
mos como se rebaten. Entón, o Gober-
no pode dicir misa, porque mentres 
non vexamos o contrario, non hai rigor 
para afi rmar iso.

A empresa desprega unha gran 
campaña de marketi ng e véndea 
como “unha aposta por frear o des-
poboamento e revitalizar o territorio”.

Na pregunta está a chave: a empresa 
vende unha proposta, ten un negocio 
e quere que vaia adiante, levando 
por diante todo o que faga falta. Esa 
afi rmación forma parte da enxeñaría 
social da que falamos antes, que pre-
tende gañar unha licenza social que 
non ten.

O plan foi rexeitado en 2020, nun 
contexto social complexo, e volveré-
molo rexeitar agora, porque non ten 
senti do ningún.

Que signifi ca para o monte e para 
as augas extraer medio millón de to-
neladas de rocha ao ano durante máis 
de corenta anos?

Desde unha perspecti va ambiental, 
sería un impacto incompati ble coa 
conservación do espazo natural que é 
o monte de Doade e a serra do Suído, 
ademais do corredor ecolóxico entre 
esta e o Cando. No noso monte hai 
hábitats prioritarios e especies amea-
zadas que dependen de condicións 
moi concretas para subsisti r. Coa ex-
plotación, o ecosistema quedaría moi 
degradado.

Desde un punto de vista máis huma-
no, perderiamos moitos dos recursos 
que nos dá o monte. Del bebe todo o 
lugar de Doade, e tamén un aeródro-
mo da Xunta para a exti nción de in-
cendios, que está no monte comunal. 
Actualmente, tanto a aldea como o 
aeródromo teñen problemas de abas-
tecemento de auga nas épocas máis 
secas do ano. 

Canto se agravarán eses problemas 
cun descenso do nivel freáti co como o 
recoñecido pola propia empresa?

Por se fose pouco, o proxecto elimi-
na calquera perspecti va de lle sacar 
rendemento ao monte con outro ti po 
de proxectos que si sexan respectuo-
sos co medio e repercutan de verdade 
na economía local.

Desde unha perspecti va políti ca, 
amosa de maneira expoñencial por 
que nos queren expulsar das nosas al-
deas: porque, por poucas que sexamos 
as que vivimos no territorio, sabemos 
o que temos e defendémolo ata as úl-
ti mas consecuencias. E iso difi culta os 
intereses especulati vos e económicos 
duns poucos.

Temos claro que o futuro está nas 
nosas aldeas, no equilibrio entre o 
modo de vida tradicional que apren-
demos das máis vellas da plataforma e 
o que poidamos achegar agora, habi-
tándoo. No noso futuro, esa iniciati va 
extracti va non vai estar.

A empresa fala de crear 100 em-
pregos directos. Que lle diríades a 
unha persoa que pensa: “polo menos 
teremos traballo, aínda que haxa risco 
ambiental”?

Xa sen entrar en se realmente acre-
dita nesas promesas, e se cre que ela 
ou algunha persoa que coñeza está en 
condicións de facer un traballo espe-
cializado como o que se realiza nunha 
mina moderna (ou se de feito desexa 
traballar nunha)... preguntaríalle se 
estaría disposta a arriscar a súa saúde 
e a da súa familia, veciños e amigos 
a cambio dun traballo hipotéti co na 
mina.

Credes que a veciñanza está ben 
informada do que se pretende facer? 
Hai unión entre a xente da zona?

Dende o ano 2018 fí xose un traba-
llo enorme para informar os nosos 
veciños e veciñas. Nese senti do, a 
situación mudou moití simo, como o 
día e a noite. A día de hoxe, diría que a 
prácti ca totalidade coñece o proxecto 
a grandes rasgos.

Tamén a prácti ca totalidade estamos 
en contra da mina, como expresamos 
unha e outra vez en votacións, actos 
reivindicati vos e informati vos, alega-
cións, cartas abertas aos alcaldes...
Pode haber diversidade de opinións 
sobre se é mellor tomar un ou outro 
camiño nun momento determinado, 
pero o que temos claro todas e todos 
é o lugar ao que queremos chegar: o 
obxecti vo común é evitar a mina.

Entrevista 
“A auga é estratéxica, non o litio” 

Crónica do encontro LGBTIQA+ en Roma
Por Inés Pujol – Espazo Seguro Católico, Costa Rica / Rede Global de Católicos Arco da Vella (GNRC)

Un Xubileu de esperanza

Tedes esperanza en acadar o voso obxectivo?
Se non tivésemos esperanza, quedaríamos na casa sen facer 

nada. Por iso a empresa se esforza tanto en destruíla, en facer 
crer á xente que está todo o peixe vendido.

Loitamos contra a mina porque temos a esperanza de poder 
parala, e traballamos para que así sexa.

Máis información: 
YouTube Ecoloxistas en Acción Galiza: ‘Desde que veu a 

mina. Doade’
Web: minadoadenon.sossuidoseixo.org 
Facebook: SOS Suído Seixo 

Participar no Xubileu das Persoas 
LGBTIQA+ en Roma e no Vaticano foi 
unha experiencia fondamente espi-
ritual e transformadora. Este aconte-
cemento, organizado por La Tenda di 
Gionata xunto con diversas comunida-
des e organizacións católicas inclusivas 
—entre elas a Rede Global de Católi-
cos Arco da Vella (GNRC)—, marcou 
un fito histórico: por primeira vez, un 
Xubileu na Igrexa recoñecía e acollía 
oficialmente as persoas da diversidade 
sexual e de xénero.

Asistí́n como parte de Espazo Seguro 
Católico de Costa Rica, comunidade 
integrante da GNRC. Desde o inicio 
percibíase algo novo, case inaudito: 
máis de mil catrocentas persoas reu-
nidas nun mesmo espírito, sen medo, 
sen etiquetas, celebrando a fe con ale-
gría. Para moitos e moitas de nós, que 
experimentamos a dor da exclusión 
eclesial, aquel ambiente foi un signo 
palpable da Ruah, o sopro de Deus que 
renova desde as periferias.

O venres 5 de setembro comezou 
cunha emotiva vixilia na Chiesa del 
Gesù, onde participaron fieis, familias, 
amizades, relixiosas e sacerdotes —en-

tre eles o padre James Martin, SJ, e a 
irmá Geneviève Jeanningros, próxima 
ao papa Francisco—. Oramos en distin-
tos idiomas, compartimos testemuños 
de vida e fe, e escoitamos historias de 
resistencia amorosa: persoas lesbia-
nas, gais, trans, pais e nais que, a pesar 
das feridas da discriminación, non 
renunciaron ao Evanxeo. O canto final, 
“Jesus Christ, you are my love”, uniu-
nos como unha soa voz.

O sábado 6 de setembro, na Misa 
Xubilar presidida por Monseñor Fran-
cesco Savino, vicepresidente da Con-
ferencia Episcopal Italiana, resoaron 
palabras que aínda gardo 
no corazón: “Hai que devol-
verlle a dignidade a quen se 
sentiu ao marxe da Igrexa”. 
Aquela homilía foi bálsamo e 
promesa.

Despois emprendemos 
unha peregrinación cara á 
Basílica de San Pedro, entre 
cantos e oracións. Ao cruzar 
xuntos a Porta Santa, senti-
mos que a historia daba un 
pequeno pero significativo 
paso cara á reconciliación. 

Recordamos entón as palabras do 
papa Francisco: “Todos, todos, todos 
somos parte da Igrexa”.

Fronte ao altar maior da Basílica, con-
cluímos en oración. Choramos, rimos, 
cantamos. Sentín que Deus nos miraba 
con tenrura e que María, Nai da Igrexa, 
nos abría os brazos sen condicións.

Voltamos á casa coa certeza de ter-
mos vivido un Xubileu LGBTIQA+, e co 
compromiso de seguir construíndo co-
munidades onde ninguén quede fóra 
da aperta de Deus. Porque o amor, 
cando é verdadeiro, sempre inclúe.

Comunicado
“Galicia é terra de acollida”: a 
Irmandade Obreira de Acción 
Católica ergue a voz contra o racismo 

As loitas 
partidistas só 
xeran máis 
indefensión 

Na madrugada do sábado, 20 de se-
tembro, o edificio residencial Francisco 
Suárez, en Monforte de Lemos (Lugo), 
foi obxecto dun ataque incendiario cun 
artefacto de fabricación caseira que 
provocou danos materiais graves.

Este edificio, propiedade da en-
tidade social Prodeme, foi sinalado 
pola Xunta de Galicia o pasado 13 de 
setembro como o primeiro centro es-
pecífico para menores estranxeiros da 
nosa comunidade autónoma, con 80 
prazas.

A mecha do racismo prende con faci-
lidade cando se normalizan mensaxes 
que deshumanizan e estigmatizan. 
Este ataque prodúcese nun contexto 
de crecente discurso de odio contra 
persoas migrantes, especialmente 
menores, alimentado por sectores po-
líticos e mediáticos que criminalizan a 
infancia estranxeira e sementan medo 
entre a veciñanza.

Desde a Irmandade Obreira de Ac-
ción Católica de Galicia (IOAC) quere-
mos manifestar que:

• Condenamos rotundamente e 
sen matices este acto violento e ra-
cista, que pon en risco a convivencia 
e a seguridade de menores xa de por 
si vulnerables.

• Mostramos a nosa solidariedade 
coa entidade Prodeme, coas persoas 
traballadoras e coas crianzas que 
previsiblemente ían ser acollidas 
neste espazo.

• Pedimos que as administracións 
públicas actúen con firmeza, garan-
tan a protección real e efectiva dos 
menores e eviten crear guetos que, 

merece respecto, protección e opor-
tunidades.

• Lembramos que Galicia é terra 
de acollida. Somos un pobo emigran-
te, con memoria e dignidade, e non 
podemos permitir que o racismo se 
instale nin nos nosos barrios nin nas 
nosas institucións.

A Convención sobre os Dereitos do 
Neno (1989), ratificada polo Estado es-
pañol, recoñece que todas as crianzas 
teñen dereito á protección especial, ao 
benestar e ao desenvolvemento inte-
gral, independentemente da súa orixe 
ou situación administrativa. O ataque 
en Monforte vulnera directamente 
estes principios fundamentais.

A Doutrina Social da Igrexa recór-
danos que: «O desenvolvemento non 
se reduce a un simple crecemento 
económico. Para ser auténtico, debe 
ser integral, é dicir, promover a todos 
os seres humanos e a todo o ser hu-
mano» (Populorum Progressio, 14). 
Por iso, reafirmamos que cada persoa 
é imaxe de Deus e posúe unha digni-
dade inviolable que merece respecto e 
protección.

Desexamos unha convivencia basea-
da no respecto, na solidariedade e na 
xustiza social!

A veciñanza de Monforte 
protesta contra o ataque.  

lonxe de integrar, illan e estigma-
tizan. Defendemos un sistema de 
protección público que estableza 
modelos de acollida diferentes, que 
promovan a inclusión e a dignidade 
de todas as persoas.

• Chamamos á responsabilidade 
dos medios de comunicación, da 
veciñanza e das persoas repre-
sentantes políticas no tratamento 
deste tema, porque non todo vale. 
As loitas partidistas libradas a costa 
da infancia migrante só xeran máis 
indefensión e inxustiza. A infancia 

Ler para camiñar
Manuel Regal Ledo

O halo místico da non-dualidade nas 
relixións non cristiás 

do Hasidismo, á mística musulmá do Sufismo, á mística hinduísta, á 
mística budista e jaina, e á mística do taoísmo.

Faino cun excelente procedemento pedagóxico, describindo a 
orixe e a particularidade de cada unha desas experiencias relixiosas, 
os movementos e as persoas que lles deron corpo, nome e notorie-
dade, e ofrecéndonos unha abundancia considerable de textos crea-
dos polos protagonistas de cada unha destas prácticas místicas, que 
tenden case sempre á procura e á realización dunha unidade plena. 
Dálle así substancia ao título do libro, pois na mística das relixións 
non cristiás o reto fundamental, o reto máis común e persistente, é 
sempre o da non-dualidade.

Nós, occidentais, levabamos na 
mente e no corazón a idea de que 
fóra do noso Deus todo era erro e 
mesmo condenación. E iso, a pesar 
de lle termos oído dicir ao Papa 
Francisco palabras como: «Hai un 
só Deus e existen varios camiños e 
linguas para chegar a Deus. Todas 
as relixións son un camiño para chegar a Deus e, como Deus é Deus 
para todos, todos somos fillos de Deus.»

Mais os textos e as vivencias que o libro de Victorino nos ofrece 
confirman outra maneira de ver as cousas: podemos —e mesmo 
debemos— vivir a nosa fe cristiá agradecendo e aprendendo tamén 
doutras experiencias relixiosas que xorden da mente e do corazón 
humano alentado, mesmo inspirado polo Ser, polo Espírito de Deus.

Grazas de corazón a Victorino Pérez Prieto, que nos axuda a co-
ñecer mellor e a entrar nesta “experiencia plena da Vida, á que está 
chamado todo ser humano” (p. 11).

La mística en las religiones no cris-
tianas: el reto de la no-dualidad’ Vic-
torino Pérez Prieto

PPC, Madrid, 2024, 231 pp. 

No seu amplo e denso traballo teo-
lóxico, Victorino Pérez Prieto tense 
significado dun modo especial pola 
súa atención ao feito da non-dualidade 
á hora de falar de Deus e da relación 
deste co ser humano e, mesmo, co 
conxunto da creación. O descubri-
mento da personalidade humana e 
teolóxica de Raimon Panikkar levou a 
Victorino a interesarse en xeral polo 
conxunto das relixións non cristiás, 
atraído pola comprobación de que 
en todas elas se podía descubrir un 
halo místico que clamaba por unha 
aproximación a Deus na liña da unión 
profunda, da non-dualidade.

O libro ten tres partes. Na primeira 
(pp. 5-32), titulada Espiritualidad y 
mística. El tercer ojo y los tres ojos del 
conocimiento, o autor, moi atinada-
mente, abre o marco xeral que nos 
permite movernos polo mundo das 
experiencias relixiosas que irá debu-
llando máis adiante.

Na segunda parte (pp. 33-68), 
No-dualidad, el reto más importante 
de la espiritualidad oriental, Victorino, 
con claridade e sentido pedagóxico, 
vailles facilitando aos lectores enten-
der e simpatizar con este concepto 
relativo á mesma existencia de Deus e 
á relación deste con toda a creación, 
con toda a Realidade.

E na terceira parte (pp. 70-222), Vic-
torino lévanos da man polo mundo da 
Espiritualidad y mística en las tradicio-
nes religiosas no cristianas de Oriente. 
Coa brevidade imprescindible, pero 
tamén co detemento necesario, vainos 
aproximando á espiritualidade e á mís-
tica dos pobos de América do Norte 
e do Sur, á mística xudía da Cábala e 

“Todas as 
relixións son 
un camiño para 
chegar a Deus”

Irimia en Lila
Marisa de Corme

Simone Weil, Chesterton e a Sumud 
Flotilla

que levaba postas non ían de acordo coa etiqueta que se lle esixe a 
quen vai ver un primeiro ministro... Quen sabe!

O caso é que Churchill tampouco debía ler moito o seu paisano Ches-
terton, home inglés, branco e culto coma el, cando afirmaba, desde a 
súa atalaia de pensador, que a vida ordinaria e as verdades que a xente 
do común intúe adoitan ser máis sabias, ter máis raíz, que as teorías 
complexas e abstractas. A experiencia humana directa é o que verda-
deiramente vale. Para Chesterton, facer o 
que hai que facer —o básico: dar de comer 
a quen ten fame, atender a quen está fe-
rido, coidar a quen sofre— son actos que 
por si mesmos teñen a riqueza do humano, 
moito máis plenos na experiencia que a 
actividade intelectual. (Lc 17,10)

A Global Sumud Flotilla rumbo a Gaza 
lembroume a Simone Weil. Os seus 52 barcos, firmes e perseverantes 
(iso é o que significa o termo sumud en árabe) coas preto de 500 per-
soas a bordo, son esas enfermeiras coas que Weil soñaba: descolgán-
dose no campo de batalla, rompendo un infame bloqueo en contra da 
vida.

Cando vexo a Sumud Flotilla facendo o que hai que facer —levando 
alimentos e asistencia a quen está a morrer de fame— non podo menos 
que pensar que o soño de Simone Weil está sendo hoxe. Que a única 
forma directa de parar o sufrimento e a dor que traen as guerras é po-
ñer unha pinga de auga na boca de quen ten sede, unha venda en quen 
está ferido, dar de comer a quen ten fame... (Mt 25,31-46)

Todas as persoas cristiás deberiamos viaxar na Sumud Flotilla! 

Disque Winston Churchill recibiu a 
Simone Weil no seu despacho. Naque-
la altura, a filósofa xa deixara o mundo 
académico da Sorbona e se apuntara 
ao carro dos perdedores da historia, 
empezando a traballar nunha fábrica 
na que adquiriría o que ela chamaba 
“a marca do escravo”. Xa publicara 
tamén Réflexions sur les causes de la li-
berté et de l’oppression sociale (1934), 
no que apuntaba que non abondaba 
con implicarse na teoría, como fai a 
xente intelectual, senón que había que 
vivir na propia pel a condición prole-
taria.

Cando foi ver Churchill, a súa idea 
era propoñerlle poñer fin aos devas-
tadores efectos da xa segunda guerra 
mundial. Weil quería formar un desta-
camento de enfermeiras paracaidistas 
que se descolgaran no campo de ba-
talla, alí onde a dor e a soidade eran 
extremas, para, coma pombas brancas 
de luz, ofrecer coidado e consolo onde 
a violencia estaba a converter a terra 
en eira arrasada.

Disque Churchill deu un bote na súa 
butaca (pode que ata lle caese o puro 
das mans) e botouna do seu despacho 
de malos modos, dicíndolles aos seus 
subordinados que non volveran deixar 
entrar nunca aquela tola nas súas de-
pendencias.

Weil foi falar con Churchill porque, 
inxenua ela, pensaba que un primeiro 
ministro dun país tan importante coma 
Gran Bretaña repararía nas cousas 
importantes: na vida, por suposto, 
e no fundamental que é sostela nas 
situacións máis difíciles, poñendo en 
práctica accións sinxelas pero fondas, 
que a manteñen (arroupar, dar de co-
mer, dar refuxio...).

Non quero pensar que Churchill fose 
un desalmado. Igual non escoitou a 
Weil por ser muller —e xa se sabe que 
as mulleres...—, ou porque as roupas 

Sumud Flotilla 
leva asistencia a 
quen está a morrer 
de fame

O noso taboleiro 
Unha nova xeira para a revista Irimia

trasládese a Santiago de Compostela. 
Os temas, os enfoques, formatos e 
periodicidades foron mudando á par 
dos colaboradores e colaboradoras. A 
realidade cambiaba e tamén os “gru-
pos, movementos, parroquias e comu-
nidades de base”, así como o perfil das 
persoas subscritoras. A Irimia actual, 
esta na que agora estamos é mensual, 
con 20 páxinas en A-4, e unha media 
de 15 seccións por número. 

Ao longo desas fases houbo un es-
forzo por manter un diálogo crítico e 
unha mirada esperanzada coa actua-
lidade. A “rabiosa” actualidade, como 
se adoita dicir, foi un desafío, porque 
co paso do tempo esa actualidade foi 
cada vez máis rabiosa e trepidante, 
mentres que a periodicidade da revista 
impresa e o seu proceso de produción 
e distribución facíanos chegar moitas 
veces tarde. As novas maneiras de 
“estar ao día da última”, así como de 
informarse de actos e convocatorias, 

Novos tempos

Observando a nosa historia como 
revista, nas súas sucesivas “épocas”, 
vemos como se foi adaptando e mu-
dando de maneira acompasada cos 
tempos, cos cambios, urxencias e prio-
ridades do país galego, coa evolución 
das comunidades e da Igrexa de base, 
e tamén coa maneira de comunicar e 
comunicarnos. A revista semanal de 8 
cuartillas elaborada na Terra Cha /se-
rra da Corda e editada entre Sobrado 
dos Monxes e a imprenta do párroco 
de Barallobre foi un digno e precioso 
esforzo. E respondía a un país e un 
momento, xusto no comezo da década 
dos 80, cando a xente das aldeas se 
comunicaba por carta e por teléfono 
fixo -se tiñan a fortuna de que a liña 
chegara á súa casa. A “pequena” Irimia 
era un pequeno prodixio (a TVG come-
za no 85, catro anos despois). 

O ano 1987 Irimia pasa a ser quin-
cenal. En 1993 a mesa de redacción 

Os tempos mudan, as 
circunstancias tamén. Para dar 
unha continuidade a esta revista 
cómpre saber adaptármonos 
aos cambios, manter e recrear 
o seu sentido e facela viable e 
sustentable no tempo. De todo 
isto falouse e debateuse de vagar 
na festa do lume deste 2025, 
de maneira aberta a todos os 
subscritores e subscritoras que 
quixeron participar. Foi o comezo 
dun proceso para darlle forma á 
proposta que aquí presentamos 
e que foi validada na Asemblea 
Xeral Ordinaria da Asociación 
Irimia, celebrada en Santiago na 
pasada primavera. 

etc... pasa por outros medios, algún 
dos cales, como o teléfono móbil, léva-
se no peto.  

Por outra parte, Irimia (a asociación 
e a revista) naceu coma un proxecto 
xurdido no seo da Igrexa galega, di-
rixido a achegala á terra e á lingua do 
seu pobo, e ao sentido e ao contido do 
cristianismo orixinario, profundamente 
social e liberador. Os seus membros e 
o seu público inicial coñeceron unha 
Igrexa na que en demasiadas veces 
se catequizaba da peor maneira e na 
versión mais escura do catolicismo, 
e tomaron o impulso do Concilio Va-
ticano II para un esforzo galeguista e 
reformador. Catro décadas despois, o 
contexto volveu mudar notabelmen-
te. A inmensa maioría da mocidade 
galega non coñece nin segue a Igrexa. 
Quen procura un sentido, unha fonte 
de espiritualidade, que busca o Ben, a 
Verdade ou a Beleza faino a través de 
proxectos militantes, artísticos, depor-
tivos... sen dimensión transcendental, 
e a sede espiritual que existe (e que 
está a medrar) procura ser saciada en 
fontes exóticas e postmodernas, ben 
distintas da tradición e da cultura re-
lixiosa do pobo galego. 

Novos públicos

A revista, sen deixar de ser canle de 
comunicación entre quen dalgún xeito 
se sente parte dese horizonte común 
chamado Irimia, vai procurar chegar a 
persoas que están fóra dela. Un diálo-
go dirixido a dous segmentos:

    • “Os bos samaritanos”: Persoas 
cun compromiso ético e militante coas 
causas dos oprimidos do mundo, da 
protección da terra, da sobrevivencia 
da Galiza... mais que non coñecen 
ou non comparten a linguaxe cristiá. 
Persoas que, porén, procuran sentido 
espiritual nun mundo cada vez mais 
inmanente, presentista e, en tantos 
aspectos, inhumano. Queremos ache-
garnos a elas con boa espiritualidade e 

cultura cristiá, a carón dos temas po-
líticos e sociais que as motivan e que 
lles preocupan.

    • “Cristiáns do século XXI”: Per-
soas que seguen a procurar sentido na 
vida e na palabra de Xesús de Nazaré 
nun marco máis comunitario ou insti-
tucional, pero que non teñen a refe-
rencia da igrexa galeguista e liberadora 
que identifica a Irimia. Quereríamos 
volver tentar, por exemplo, que Irimia 
sexa lida e utilizada por grupos parro-
quiais, catequistas ou por profesorado 
de relixión.

Revista trimestral

Nesta nova xeira, a proposta de 
periodicidade da revista en papel é 
trimestral. Catro números ao ano: Un 
número por cada estación. E isto fun-
damentalmente por dous motivos:

    • As dificultades humanas e eco-
nómicas para manter o ritmo dunha 
revista mensual.

    • O propio sentido que teñen as 
publicacións impresas nun tempo no 
que a información e a opinión sobre o 
noticiábel xa se consume maioritaria-
mente a través de medios dixitais. O 
papel aínda ten un sentido, mais este 
encóntrase máis na lectura pausada de 
textos con certa profundidade, do que 
na lectura lixeira e rápida que promove 
a internet.

A revista sairá mais espazada no 
tempo, pero tamén aumentará o seu 
número de páxinas. É un cambio de 
cantidade por calidade e a proposta 
é manter o prezo actual das subscri-
cións.

Importante: 

Se, como persoa subscritora de Iri-
mia, lle queres dar unha oportunidade 
a esta nova etapa da revista, non tes 
que facer nada: seguirás recibíndoa 
puntualmente no teu correo postal. No 
caso contrario fáinolo saber para cur-
sar a baixa da túa subscrición.  

Boa Nova
Xosé Antón Miguélez 

Para crecer na fe pequena

«Cando fagades todo o que se vos mande, dicide: 
“Somos simples servidores; total non fixemos máis do 
que tiñamos que facer.”» 
(Lc 17,10) 

Coa comparanza
do que se acada,
coa fe pequena
como a semente
dunha mostaza,
Ti alimentas,
Xesús,  bo mestre,
ese desexo
de medrar nela,
cando pedían
os teus apóstolos,
e nós con eles,
que nos aprendas
esa fe túa 
que non caduca,
que non esquece
a dor do pobo,
e que resiste
nas ameazas,
que pretendían
acovardarte.

O gran portento
que a fe aporta,
non é o das feiras,
que deixa á xente
coa boca aberta
polo que asombra:
o que a fe dá,
e fortalece
caladamente, 
máis ca unha crenza,
é un gran fogar
de Deus Pai-Nai,
que sempre ama,
de Deus Irmán
que en Cristo fala
e dá camiño,
de Alento vivo
de confianza
e creación,
de comuñón
e valentía,
que a andar nos chama.

É  compañía
de Deus que pasa
e nos invita, 
á gran tarefa
de ser familia
con toda a xente,
loitando firmes
con enerxía
e con paciencia, 
desde o bo trato
polo mellor,
que inclúa a todos,
sen encollernos
como impotentes
diante dun grande
explotador.

É luz da boa
que non se esgota,
seguridade
de ser amados
e valorados. 

Luz de consolo
e curación
de moitas chagas
que nos magoan.
Paz e perdón,
para que nós
tamén poidamos
ser curadores,
e redentores,
coma o Señor
que nos acolle.

Deus nos ensine
a ser humildes,
sen presumirmos
dos nosos logros,
ben convencidos
que todo é don,
para coidalo,
e agradecelo,
poñéndoo enteiro
a compartilo
no ben de todos.

Meu Deus querido
que a fe pequena
que hoxe me anima,
medre ata cruz
do irmán Xesús,
e así se faga
resurrección
     
 Apertas de domingo

Falando da lingua 
Lidia e Valentina

A IA tamén ataca os osos
Saberedes, polos medios de comu-

nicación ou porque tedes crianzas ao 
voso redor, que o día 29 de setembro 
comezou a campaña de vacinación da 
gripe para os nenos e nenas de entre 
24 meses e 11 anos e que este ano se 
vai utilizar unha vacina intranasal, que 
lles ha desgustar moito menos a este 
colectivo! Ata aquí todo ben, se non 
fose polo ataque á lingua que se fai 
desde o póster do anuncio ata o vídeo 
promocional… No primeiro, vese unha 
nena moi contenta mentres a enfer-
mería lle administra a vacina e… unha 
nota que di “VACINA FRONTE A GRIPE 
INTRANASAL”… Vaites, primeira noticia 
de que existe unha “gripe intranasal”… 
Terían que ter escrito “VACINA INTRA-
NASAL FRONTE Á GRIPE”. O adxectivo 
ten que ir ao lado do substantivo ao 
que cualifica!!! E por riba esqueceulles 
poñerlle o acento ao “A”, que o leva 
porque é contracción da preposición 
“a” e o artigo “a”.

Pero o peor estaba por vir, porque 
se nos ocorreu ver o vídeo e… non nos 
chegaría o espazo para facer a correc-
ción de erros da locución en galego, 
porque o vídeo usouse noutras comuni-
dades onde se fala castelán e está todo 
correcto e con fonética que se identifica 
como de castelanparlante. Ai, pero para 
a versión en galego deberon pedirlle a 
tradución a un programiña destes de 
intelixencia artificial e... o que tal saíu! 
Vós buscade OSO OLFATOSO. Vídeo 
para centros educativos e xa compro-
bades o desprezo cara á nosa lingua 
que alí se nos mostra, porque que haxa 
palabras en galego non significa que 
aquilo poida difundirse desde a Ad-
ministración que nos goberna, que se 
gaba de ter unha Consellería de lingua 
(e xuventude). Resumindo...:

A persoa que fala (ou será máquina 
que fala e re-colle voces de persoas) 
non é quen de pronunciar o n velar. 
Daquela di “unoso” en vez de “un 
oso” ou “conel” en vez de “con el”; só 
pronunciou ben unha vez este fonema 
en “unha”, a primeira vez que o dixo 

(cando só levabamos 17 segundos de 
vídeo), pero, logo, no minuto 1,28, xa di 
“Una” no canto de “unha”. Tampouco 
pronuncia a contracción “ao” como “o” 
aberto….

Pero ademais de cuestións fonéticas, 
tamén mete a zoca en moitas máis 
cuestións:

- Ao non usar artigo diante do pose-
sivo: que prepara seu amigo Jacobo, en 
vez de que prepara O seu amigo Jaco-
bo. E, xa postos, igual podían respectar 
a nosa onomástica, que aquí existen 
Xacobes…

- Hai pronomes que sobran: E por 
iso tivo que quedarse na casa…, onde 
o “se” de “quedarse” está de máis; ou 
están fóra de sitio: Que vai poñerlle a 
vacina da gripe…

- Emprega o diminutivo en castelán 
“malito”, “gotitas”... 

Todo isto nun vídeo de 2:09 minutos 
de duración, e ten erros nos minutos: 
0:01, 0:032, 0:09, 0:15, 0:26, 0:41, 0:44, 
1:28...

Pero aínda podemos ver os subtítulos 
e a cousa tampouco ten desperdicio, 
para máis se consideramos que é para 
rapazada que está a aprender a ler e a 
escribir. Faltan comas e puntos, faltan 
espazos despois de coma, maiúsculas e 
minúsculas mal empregadas, empregos 
de grafías que non existen (y). Algunhas 
mostras:

“O mel de bella”. A abella “Bella”, o 
nome propio aparece con minúscula.

“…nin as galletas …” 
“…nin as hamburgue-
sas tan deliciosas…”. 
O “Nin” despois de 
puntos vai con maiús-
cula, ou ben, se é 
enumeración, terían 
que poñerlle un punto 
e coma despois dos 
puntos suspensivos e 
daquela conservaría a 
minúscula.

“1,2 e 3”. Sen espazo 
entre a coma e “2”.

“e despois contou… 1, 2 y 3”. Castela-
nismo “y”, en lugar de “e”.

“Cando Beira, a enfermeira terminou 
de vacinar a Olfatoso preguntoulle…”. 
Falta a coma despois de “a enfermeira” 
e despois de “Olfatoso”.

“E el díxolle que a algodón de azu-
cre”. Falta o punto final.

“E fai caso da enfermeira que che vai 
a poñer a vacina…”. A perífrase Ir+infini-
tivo sempre sen preposición en galego. 
O caso é que a locutora pronunciouno 
sen preposición! Enganouse, pensa-
mos…

“¡Felicidades!”. O castelanismo con 
admiración ao principio. En galego de-
bemos dicir “Parabéns!”.

“Con la colaboración de AstraZe-
neca”. Seguro que a AstraZeneca lle 
gustaba presentar o seu produto con 
corrección, coa súa colaboración.

Desta volta, confiamos máis na Con-
sellería de Sanidade ca na de Cultura, 
Lingua e Xuventude… Ou quizás esta 
campaña estea optando a algún premio 
Ig Nobel1, polos efectos de como unha 
campaña da propia Xunta de Galicia, 
mecha de erros lingüísticos, pode con-
tribuír ao prestixio da lingua e á mellora 
do uso e do bo uso do galego nos e nas 
escolares, ocórresenos…

Premios a investigacións orixinais e 
divertidas, que primeiro fan rir e des-
pois pensar…

 Para mostra, un botón... E tampouco o cartel do corpo humano ten 
desperdicio...


